
						Vikikaynak, özgür kütüphane

					

					


					
					
					Bu sayfa istinsah edilmiş
üzerine varmaga gene eyitdi

kimüñ olursa olsun ben şikârumı alayım dedi otaguñ öñinde geyigi siñirledi bakdı, gördi bu otak meger pây biçen bâni çiçek  otagıyımış Bamsı Beyregüñ adahlusıydı bânî çiçek otakdan bakar idi mere tâyalar, bu kavât oglı kavât bize erliginimi gösterür dedi. varuñ andan pây dileñ dedi kısırca yenge derlerdi bir hâtûn varıdı geldi yigit bize de pây ver dedi beryek eydür 

mere tâtî ben avcı degülem beg oğlı begem hep size dedi sormak 'ayb olmasun bu otak kimüñdür kısırca yenge eydür

beg yigit bu otak pây bicen kızı bânî çiçek otagıdur dedi beyrek yap yap edebile gerü çekildi kızlar geyigi içerü getürdüler bânî  eydür 

kızlar, bu yigit ne yigitdür dedi kızlar eydür 

va 'llâhi hânum, bu yigit yahşı yigit yüzi nikâblu dediler bânî çiçek eydür 

hây hây tâtîlar, benüm babam seni yüzi nikâblu beyrege vermişem derdi olmaya ki bu ola çagıruñ gelsün haberleşelüm dedi çagırdılar beyrek geldi bânî çiçek yaşmaklandı haber şordı eydür 

yigit gelişüñ kandandur beyrek eyitdi 

iç oguzdan 

iç oguzda kimüñ nesisin beyrek eydür 

bay bora beg oglı bamsı beyrek derler baña dedi 

yâ ne maslahat, neye geldüñ dedi beyrek eydür 

pây biçen begüñ kızı varımış anı görmege geldüm dedi kız eydür ol  kız eyle kız degildir ki

